
9.

Sitto, che canta i bravi pellegrin;

Ah! che aietta , me sento recillâ!

Che voxiette, päan tanti campanin:

Bravi gardetti, questo o l'è cantâ,

Che recammi, che freschi tabarrin!

I pastorali fan straçecolâ.[sic]

Che braçço gh'êu pe arrezai,[sic] doi Giganti

Han vestîo sempre i bravi Foxinnanti.



10.

Torna Muxica, asbrîa... Ah! l'é chi o Möu;

A seja a sguaçço, all'avarizia morte,

L'argento, ë perle, ë gioje, i coäli, e l'öu

Gh'e son stæti versæ pe bonna sorte.

Intorno ai deputæ, che ghe fan cöu

Questo e quello Portoù se mostra forte

Cö Cristo in crocco infioù senza toccâlo,

E o sta ciantoù, comme s’o fise un pâlo.



11.

Ritornelli a bezeffe, e torce a sguasso,

A Fræ cäsæ de neigro, e in fubbie d’öu,

Personne invexendæ, che ad ogni passo

Sentî, che dixan: Benedetto o Möu!

Violin, trombe, fagotti, controbasso

Careghette, barcoin, porteghi a nöu:

Pe scrive tutto me gh'oriæ un messâ,

O un fêuggio, comme a ciaçça da Nunziâ.

